
Sie is wunderschön,
Un sie luurt zo dir hin,
In dinger Fantasie häs du se längs jebütz!
Sühs do nit dä Blick,
Klorer jeiht et nit,
Doch du steihs nur do un kriss et nit jeritz!
Wenn mer zo lang waade deiht,
Sich nit traut un janix säht,
Läuf et esu, dat et dann irgendwann,
Wä anders mäht!

Maach et! Maach et!
Hür schon op ze schwade!
Maach et! Maach et!
Wodrop wills do waade!
Maach et! Maach et!
Späder es vielleich zo spät!
Maach et! Maach et!
Hür schon op ze schwade!
Maach et! Maach et!
Wodrop wills do waade!
Maach et! Maach et!
Keiner weiß wat morje weed!

Du rüchs dä Hauptjewinn,
Hück Naach es alles drin,
Die Kaate usjedeilt un du weeds ald nervös!
Et steiht vill om Spill,
Vielleich och jet ze vill,
Denks du un kriss op einmol kahle Fööss!
Ein Saach han ich kapiert,
Jewinne kann nur wer riskiert!
Vun jroße Sprüch allein es bisher nie,
Jet passiert!

Maach et! ...

Mer sin su nah dran
Un keiner weiß wat morje es
Jo mer sin so nah dran!

